
Shaunakopanishad

ஶௌநகோபநிஷத்

ௐ தே³வாஸுரா:ஸம்யத்தா ஆஸந் । தேஷாமிந்த்³ரோ ந ப்ரத்யபத்³யத । தே ஹ
வஸூநேவ ப்ராதஸ்ஸவநேஷு புரோதா⁴ய வ்யஜிகீ³ஷந்த । தே ஹ நுந்நேஷு
நாராஶம்ஸேஷு ரு’ஷீணாம் யஜ்ஞவாஸ்த்வப்⁴யாயந் ஹநிஷ்யாம வா ஏதத்³வோ
யத்³தே³வாந்ந பராபா⁴வயிஷ்யதே²தி । தே ஹ பி³ப்⁴யத ஏவ ஸ்தோகாநுத³கல்பயந்
விஜேப்யத்⁴வே வாவைதாநந்விதி । தே ஹ தத ??ர்திமார்ச்ச²ம்ஸ்தாநந்விதராந்
பராபா⁴வயந் । ததோ ஹேந்த்³ரோऽபஶ்யத் । ஸ ஹ கா³??வீமேவ ப்ரதிஸந்தி³தே³ஶ ।
ஸா ஹோவாச । பி³பே⁴மி வா ஏததே³தேப்⁴யோ யதை²தத்பராவ்ரு’தந்நிதி ।
ஸ ப்ரணவமேவாஸ்யா: புரோக³மகரோதே³ஷவாவ தே கோ³ப்யாயேதி ।ஸா ஹோவாச
।
யதே³ஷ புரோகா:³ உதே³ஷ மே பா⁴க³தே⁴யீ ஸ்யாதி³தி । ஸ ஹோவாச । ந ஹ
வாவைஷ த்வத்³பா⁴க³தே⁴யீ ப⁴வதி । மஹாந்வா அஸ்ய மஹிமா ந ஹ வா
மஹீயாம்ஸோ
பா⁴க³க்ல்ரு’ப்திமப்யாப⁴ஜந்தீதி । விஶ்வமிந்நு ஸமந்வாலப⁴த்⁴வமிதி ।
ஸேநாந்யாஸ்து ப்ரத²மஜாநாப்யாயயிஷ்யஸீத்யோமிதி ஹோவாச । ஸ ஹோவாச
யத்ப்ரத²மம் நாப்⁴யகீர்தயோ நாமக்³ராஹமத² நாநுவத்ஸ்ய இதி । நாமக்³ராஹமேதேந
ஸர்வமபி⁴பத்³யந்தே । ஸர்வம் வா ஏஷ ஸர்வமஶ்நோதீதி । அக்ஷரம் வா
ஏஷ: । தஸ்மாதோ³மித்யநுஜாநந்தி । ஓமிதி ப்ரதிபத்³யந்த ஓமித்யப்⁴யாத³த³த
ஓமித்யபி⁴நிதா⁴பயந்தி । ததே³தத³க்ஷரம் ஜைத்ரமபி⁴த்வரம் ஸர்வாணி
பூ⁴தாந்யப்⁴யாத்தம் யத³நேகமேகம் நாநாவர்ணம் நாநாரூபம் நாநாஶப்³த³ம்
நாநாக³ந்த⁴ம் நாநாரஸம் நாநாஸ்பர்ஶமிதி । அதோ² க²ல்வாஹுரிந்த்³ரோ வா
சைதத³க்ஷரம் । ஸர்வாணி ஹ வா இமாநி பூ⁴தாந்யேதத³க்ஷரமந்வாயத்தாநி
ஸர்வே வேதா:³ஸர்வே யஜ்ஞா இத்யத² க²ல்விந்த்³ரமந்வாயத்தமிதி ॥
ஸ மந்த்³ரேணைவாந்வாப⁴க்தோ விதி³த்³யுதேऽஞ்ஜஸைவ ப்⁴ராத்ரு’வ்யாநபஹநாநீதி ।
தஸ்மாந்மந்த்³ரம் ப்ராத:ஸவநமப⁴வத்³யத்³கா³யத்ரம் தத்³கா³யத்ரீ தத்³கா³யத்ரம்
யத்³வஸவ: தத்³வஸவ்யம் । ஸ ஹ ப்ரணவ உவாச । யத³ஹம் ஸர்வம்
ப⁴வாநி யத்³கா³யத்ரீ வை புரோகா:³ தத்கிம் மே ஸ்யாதி³தி । கா³யத்ரமந்வேவ

கா³யத்ரீமந்வேவ த்வா ஸர்வரூபமிமம் க்ரு’த்வா ஹிங்குர்வந்தி । ஸ
ஹாபஶ்யந்நைதத³ஞ்ஜஸைவ ஸர்வா ரூபாண்யேவமபி⁴சக்ஷீரந்நிதி । ஸ ஹாந்தத
ஏவாத்மாநமுபஸம்ஹ்ரு’த்ய தாவதே³வாக்³ராஹயத் । ஸ விஶ‍்ரு’ங்க³ ஏவாப⁴வத் ।
தஸ்மாத்³விஶ‍்ரு’ங்க³மேவைததி³ஹாநுத்³ரவந்தி । ததா³ஹுர்யத்³வா ஏதஸ்ய வீர்யம்
யச்சு²க்ரம் யஜ்ஜ்யோதிர்யத³ம்ரு’தம் யத³ஜர்யம் தத³வரமிதி । தஸ்மாத்தத
ஏவாதோ ஜ்யோதிரம்ரு’தமஜர்யம் ப்ரதிபத்³யந்தே । ததோ ஹாஸுரா: பராப⁴வந் ।
ஸ ஏஷ இந்த்³ர:ஸர்வம் யத்³கா³யத்ரீ உத்³கீ³தோ² வஸவ: ப்ராதஸ்ஸவநமிதி ।
ததா³ஹு: । ஸர்வம் வா ஏததி³ந்த்³ரோ யஜ்ஜக³த்³யதை²வேதி ॥
ததோ ஹாஸுரா: புநரேவோத³யந்தி । தே ஹ மாத்⁴யந்தி³நஸ்யைவ ஸவநஸ்ய
பவமாநேஷு யஜ்ஞவாஸ்த்வப்⁴யாயந் । தேஷாம் ஜரிதாரோ பி³ப்⁴யத ஏவ
வஸதீவரீருபாகல்பயந் । தே ஹ தாபி⁴ரேவ ஜிகா⁴ம்ஸந் । தேஷாமிந்த்³ரோ ருத்³ராநேவ
ஸேநாந்யோऽக: । தே ஹாக்ஷீயந்த । ஸ ஹ த்ரிஷ்டுப⁴மேவ ப்ரதிஸந்த³த³த் ।
ஸாப்³ரவீத் । பி³பே⁴மி வா ஏததே³தேப்⁴யோ யதௌ²ஜீயாம்ஸோ ப³லீயாம்ஸ இமே
பராப⁴வந்நிதி । ஸ ஹ ப்ரணவமேவோவாச புரோகா³யமேவாரப⁴ஸ்வேதி ।
ஸோऽப்³ரவீத் । கிம் மேऽத:ஸ்யாதி³தி । யத³ஹம் ஸ த்வம் மமைவ ரூபேண
ந்யூங்க²யிஷ்யந்தி த்வாமிதி । ஸ ஹாபஶ்யத் । ஸர்வ ஏவ ந்யூங்க²யந்தோ
மாமபி⁴சக்ஷீரந்நிதி । ஸ ஹ ஸர்வமேவாத்மாநமுபஸம்ஹ்ரு’த்ய ஶ‍்ரு’ங்க³
ஏவாகூ³ஹயத் । ஸ ஹ விஶ‍்ரு’ங்க³ ஏவாப⁴வத் । தஸ்மாதி³த்தை²வ ந்யூங்க²யந்தி ।
ததோ ஹாஸுரா: பராபா⁴வயந் । தஸ்மாத்³ருத்³ராநேவ மாத்⁴யந்தி³நம் ஸவநம்
த்ரைஷ்டுப⁴ம் சேதி ॥
தே ஹாஸுரா: புநரேவோத³பதிஷ்யந்த । தே ஹ த்ரு’தீயஸ்யேஹ ஸவநஸ்ய
பவமாநேஷு யஜ்ஞவாஸ்த்வப்⁴யாயந் । தேஷாமிமே பி³ப்⁴யத ஏவாம்ஶூநுபாகல்பயந்
।
தே ஹ தைரேவ தே³வாநபாஜிகா⁴ம்ஸந் । தேஷாமிந்த்³ரோ ஜக³தீமேவ
ப்ரதிஸந்தி³தே³ஶ ।
ஸாப்³ரவீத் பி³பே⁴மி வா ஏததே³தேப்⁴யோ யதௌ²ஜீயாம்ஸோ ப³லீயாம்ஸ இமே
பராவ்ரு’தந்நிதி । தஸ்யா இந்த்³ர: ப்ரணவமேவ புரோகா³மகரோத் । ஸ ஹோவாச ।
கிம் மேऽத:ஸ்யாதி³தி ।ஸஹோவாசேந்த்³ரோ யத்த்வாமுத்³கீ³தே²நோபாவநேஷ்யந்தே
தேநைவ
தே கல்பயிஷ்யந்தீதி । ஸேநாந்யோ ஹி தர்ஹ்யாதி³த்யாநகல்பயந் தஸ்மாஜ்ஜாக³தம்
த்ரு’தீயஸவநமாதி³த்யாநாம் । ஸ ஹாபஶ்யதா³தி³த்யோ வா உத்³கீ³தோ²ऽஸௌ

க²ல்வாதி³த்யோ ப்³ரஹ்ம । ந ஹ வா ஏநம் மிது² சிதே³மீதி । ஸ ஹ ஸ்வேநைவ
ரூபேணாதி³த்யாநக³ச்ச²த் । ஸ ஹ தேநைவ வஜ்ரேணாஸுராந் பராபா⁴வயந் । தத்³யத்
ஸ்வேநைவ ரூபேணாவிஸ்தராமக³ச்ச²த்தத்ப்ரதிஷ்டா²மவிந்த³த் । ப்ரதிஷ்டா²ஹ வா
ஏஷா யத்ப்ரணவ: । ஸர்வாணி ஹ வா இமாநி பூ⁴தாநி ப்ரணவ ஏவ ப்ரதிதிஷ்ட²ந்தி ।
தஸ்ய ஹ வா ஏஷா ப்ரதிஷ்டா² யத்ராஸாவாத்மாநமுபஸம்ஹ்ரு’த்யாஜூகு³பத் ।
தஸ்மாத்ததே³வோபந்வீதேதி ததே³வோபாஸீத । ததே³தத்³ரு’சாப்⁴யுக்தம்–
சத்வாரி ஶ‍்ரு’ங்கா³ த்ரயோ அஸ்ய பாதா:³
த்³வே ஶீர்ஷே ஸப்தஹஸ்தாஸோ அஸ்ய ।
த்ரிதா⁴ ப³த்³வோ வ்ரு’ஷபோ⁴ ரோரவீதி
மஹோ தே³வோ மர்த்யாꣳஆவிவேஶ ॥ இதி ॥

யதி³மாஸ்திஸ்ரோதா²ஸாவிதி சத்வாரீதி । யதி³மே த்³வே ஏவாக்ஷரே த்ரிபி⁴ருபந்வந்தி
தத்த்ரய இதி । யத்ப்ரத்யக்ஷம் தத்³வை இதி । யது³த்³கீ³த²ம்
ஸப்தபி⁴ரபி⁴ப்ரபத்³யந்தே தத்ஸப்தேதி । அதோ² க²ல்வாஹு: । ஸப்தபி⁴ரேநம்
ஸ்வாரயந்தீதி । யதீ³மாந் த்ரீநபி⁴த⁴த்தே தத்த்ரிதே⁴தி । யதி³ந்த்³ர
ஏவோத்³கீ³த²ஸ்தத்³வ்ரு’ஷப⁴ இதி । ததே³தத்³ரு’சாப்⁴யுக்தம்–
மருத்வந்தம் வ்ரு’ஷப⁴ம் வாவ்ரு’தா⁴நம் ।
யத்³த்³ராவயந்தி தத்³ரோரவீதி ॥

யதே³ஷ ஸர்வாணி பூ⁴தாந்யநுப்ரவிஷ்டஸ்தந்மர்த்யாꣳஆவிவேஶேதி ।
தஸ்மாதோ³மித்யேகாக்ஷரமுத்³கீ³த²முபாஸீதேத்யாஹ ப⁴க³வாந் ஶௌநக: ஶௌநக
இதி ॥
இதி ஶௌநகோபநிஷத் ஸமாப்தா ।

